
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA TISA 
 

Kikao cha Saba    –   Tarehe  15 Februari, 2018. 
Kikao Kitaanza Saa 3.00 (Tatu) Asubuhi 

na Dua itasomwa. 
 
      

I. HATI ZA KUWASILISHA MEZANI: 
 
 
Mwenyekiti wa Kamati ya Sheria, Utawala Bora na Idara Maalum: 

 
Hotuba ya kuwasilisha Ripoti ya Kamati ya Sheria, Utawala Bora na Idara 
Maalum ya mwaka 2017/2018.  
 
 

II. MASWALI: 
 

Ofisi ya Rais, Katiba, Sheria, Utumishi wa Umma na Utawala 
Bora:  
 

36. MHESHIMIWA OMAR SEIF ABEID (Jimbo la Konde) 
- Atamuuliza Mheshimiwa Waziri wa Nchi, Ofisi ya 
Rais, Katiba, Sheria, Utumishi wa Umma na Utawala 
Bora: 

 
Kwa kuwa kumekuwa kukijitokeza migogoro mingi 
miongoni mwa taasisi za kidini jambo ambalo 
husababisha hadi viongozi wa kidini kupelekana 
Mahkamani kwa kugombania usimamizi wa mali za 
taasisi hizo au uendeshaji wa Taasisi hizo. 

(a) Je, ni kwa nini Serikali haitungi sheria 
itakayozuia malalamiko yote yanayohusiana na 
masuala ya kidini ya kiislamu yanayomalizwa 
na Mufti badala ya kuruhusu kesi hizo 
kupelekwa mahkamani kama ambavyo FIFA 
imefanya kuzuia kesi zinazohusiana na mpira 
wa miguu kutopelekwa mahkamani na badala 
yake kesi hizo ziamuliwe na vyama vya mpira 
wa miguu katika nchi zao. 

 
(b) Je, Serikali haioni kwamba kumpa Mamlaka 

Mufti kumaliza migogoro yote ya waislamu ni 
jambo ambalo litaleta suluhu ambayo hata 
Mwenyezi Mungu amesema ni jambo zuri 
kuliko kuwaachia waislamu au dini nyengine 
kugombana mahakamani. 

 
(c) Kwa kipindi cha Januari 2015 hadi Disemba, 

2017 ni kesi ngapi za usimamizi wa Mirathi, 
Usimamizi wa mali za miskiti na kadhalika 
ambazo zimefunguliwa pamoja na kesi za 
usimamizi wa mali za mayatima. 

 
 

Ofisi ya Rais, Tawala za Mikoa, Serikali za Mitaa na Idara 
Maalum za SMZ: 

 
44. MHESHIMIWA OMAR SEIF ABEID (Jimbo la Konde) 

- Atamuuliza Mheshimiwa Waziri wa Nchi, Ofisi ya 
Rais, Tawala za Mikoa, Serikali za Mitaa na Idara 
Maalum za SMZ: 

 
Kwa kuwa lengo la Serikali ya Mapinduzi ya Zanzibar 
ni kuhakikisha kwamba inawapelekea maendeleo 
wananchi wake kwa kustawisha hali zao za uchumi ili 
kuweza kumudu maisha yao, na kwa sababu Serikali 
imetumia fedha nyingi kujenga soko la Konde jambo 
ambalo ni faraja kubwa sana kwa watu wa Konde, na 
kwa sababu katika eneo lililojengwa soko hilo 
kulikuwa na milango ya maduka na mkahawa ambayo 
baada ya ujenzi havipo tena. 

 
(a) Je, Halmashauri ya Wilaya ya Micheweni ina 

mpango gani wa ujenzi wa milango ya maduka 
na kuwapatia wafanyabiashara waliokuwepo 
katika eneo hilo ili kuondoa manung’uniko ya 

kwamba ujenzi wa soko hilo haukuzingatia 
uwepo wa wafanyabiashara hao kwa miaka 
mingi. 

 
(b) Je, Halmashauri ya Wilaya ya Micheweni 

haioni kwamba kukosekana milango ya 
maduka kwenye soko hilo kutapunguza kwa 
kiasi kikubwa kupatikana kwa makusanyo ya 
kodi ya soko hilo. 

 
 
 
Wizara ya Kilimo, Maliasili, Uvuvi na Mifugo: 

 
64. MHESHIMIWA SULEIMAN SARAHANI SAID (Jimbo 

la Chake Chake)  - Atamuuliza Mheshimiwa Waziri 
wa Kilimo, Maliasili, Uvuvi na Mifugo: 

 
Serikali ya Mapinduzi ya Zanzibar inastahiki pongezi 
katika juhudi zake za kuleta maendeleo ya kielimu 
Zanzibar pamoja na kuwaboreshea walimu mishahara 
yao na katika jitihada zake za kukuza kilimo, pamoja 
na jitihada hizo bado hutokea baadhi ya watu kutaka 
kupunguza jitihada hizo ama kwa makusudi au kwa 
shida za maisha. Kama katika suala la nazi kupotea 
Zanzibar kwa kukata minazi na kutokupanda minazi 
kwa wingi na kuangusha madafu, minazi ya nazi na 
kuwa biashara kubwa bila ya kuangalia athari zake. 
Katika kipindi cha miaka ya nyuma ilikuwa si ruhusa 
kuuza madafu na minazi ya nazi 

 
(a) Je, Serikali ina mpango gani wa kulirejesha 

zao la nazi kama zamani. 
   

(b) Je, ile sheria ya kukataza kuuza madafu ya 
minazi bado ipo au ilikuwa hakuna sheria. 

 
(c) Je, bado zao la nazi lina haja ya kurudishwa 

kama zao la biashara na matumizi bora au 
halina haja tena. 

Wizara ya Ujenzi, Mawasiliano na Usafirishaji: 
 

25. MHESHIMIWA MOHAMED MGAZA JECHA (Jimbo la 
Mtambile) - Atamuuliza Mheshimiwa Waziri wa 
Ujenzi, Mawasiliano na Usafirishaji: 

 
Kwa kuwa bandari ya Mkoani ni miongoni mwa 
bandari za kimataifa na bandari hiyo kwa hivi sasa 
inakabiliwa na changamoto mbali mbali za upungufu 
mkubwa wa vifaa. 

 
(a) Je, ni lini bandari hii itapatiwa vifaa vya kisasa 

vinavyokwenda sambamba na vigezo vya 
bandari ya Kimataifa kama krini na “focal lift” 
ya kushushia mizigo. 

 
(b) Je, kutoifanyia matengenezo makubwa bandari 

hii na kuipatia vifaa vya kisasa, si kuikosesha 
mapato Serikali. 

 
(c) Je, Waziri unaliahidi nini Baraza hili kuhusu 

upatikanaji wa vifaa hivyo ukizingatia kuwa 
Bandari hii ni ya pekee kwa umuhimu wake 
kwa usafirishaji wa abiria na mizigo kwa 
Pemba. 

 
 

50. MHESHIMIWA OMAR SEIF ABEID (Jimbo la Konde) 
Atamuuliza Mheshimiwa Waziri wa Ujenzi, 
Mawasiliano na Usafirishaji: 

 
Kwa kuwa Serikali kupitia Wizara ya Ujenzi, 
Mawasiliano na Usafirishaji inategemea kujenga 
barabara kongwe ya Wete – Chake ambapo kwa 
sasa Serikali iko mbioni kulipa fidia ya mazao na vitu 
vyengine ikiwemo uhamishaji na uzikwaji wa mkonga 
wa Mawasiliano uliozikwa ardhini, ambapo Serikali 
inawajibika kulipa gharama hizo  kabla ya  ujenzi huo 
kuanza.  Na kwa kuwa kuna kazi ya uzikaji wa 
mkonga kama huo unaozikwa ardhini kwenye 
barabara ya Kilindini – Micheweni na barabara ya 
Mkoani ambapo unazikwa kutoka mita  mbili na nusu 
hadi tatu pembezoni mwa barabara. 

(a) Je, Serikali haioni kwamba kuzika mkonga huo 
kando kando karibu sana na barabara ni tatizo 
ambalo litaigharimu Serikali kwa mara ya pili 
kwa ajili ya uhamishaji na uzikwaji wa mkonga 
huo pindipo barabara hiyo itapohitaji 
kutanuliwa tena. 

 
(b) Je, Wizara husika ina mpango gani wa kukaa 

pamoja na taasisi nyengine ili kuhakikisha 
kwamba matatizo ya uharibifu wa 
miundombinu ya mawasiliano, umeme na maji 
hayatoathirika wakati wa ujenzi wa barabara 
hizo kama ilivyotokea kwa barabara ya 
Mwanakwerekwe Fuoni. 

 
(c) Je, Wataalamu wetu wana mpango gani wa 

kulisimamia jambo hili ili kuepuka kuitia Serikali 
gharama za mara kwa mara pale inapotokea 
kuhamisha  miundo mbinu wakati wa ujenzi wa  
barabara zetu. 

 
 
 

III. HOJA ZA KAMATI: 
 
Mwenyekiti wa Kamati ya Sheria, Utawala Bora na Idara Maalum: 

 
Ripoti ya Kamati ya Sheria, Utawala Bora na Idara Maalum ya mwaka 
2017/2018.  
 

 
 
 

Zanzibar,                   (Raya Issa Msellem) 
15  Februari, 2018.                  KATIBU WA BARAZA. 


